
UUM ONLINE: Kuala Lumpur - Naib Canselor, Prof Dato' Seri Dr Mohamed Mustafa Ishak telah 
menziarahi jenazah seniman legenda, Tan Sri Jins Shamsuddin di kediamannya di Hulu Kelang, malam 
tadi.  
 
Pelakon veteran berusia 82 tahun itu disahkan meninggal dunia setibanya di sebuah klinik di Taman 
Melawati dipercayai akibat sesak nafas selepas minum petang di rumahnya pada jam 5.45 petang 
semalam. 
 
Jenazah Allahyarham akan disembahyangkan di Masjid Hulu Kelang dan dikebumikan di Tanah 
Perkuburan Islam Hulu Kelang pagi ini. 
 
Naib Canselor merakamkan ucapan takziah kepada balunya, Puan Sri Halijah Abdullah dan seluruh 
ahli keluarga Allahyarham Tan Sri Jins Shamsuddin di atas pemergian tersebut. 
 
Negara telah kehilangan seorang legenda perfileman Melayu di Malaysia dan UUM juga turut 
kehilangan seorang alumni serta rakan yang baik. 

